
GOUVÈNÈ HOCHUL ANKOURAJE NOUYÒKÈ YO POU YO "KONSYAN SOU 
KALITE LÈ" PANDAN ETE SA A  

 
Eta New York ankouraje enpòtans siveyans kalite lè a amezi tan ki pi cho ap rive 

sou nou   
  
  
Gouvènè Kathy Hochul jodi a te ankouraje rezidan ak vizitè New York yo pou yo mete 
konsyans sou kalite lè a nan woutin yo chak jou nan tan cho. Pou kenbe Nouyòkè yo 
okouran, Depatman Konsèvasyon Anviwònman (Department of Environmental 
Conservation, DEC) Eta Nouyòk la bay previzyon sou kalite lè a chak jou pou asire 
enfòmasyon sou kalite lè a disponib nan men nouyòkè yo. Pandan Eta New York gen 
kèk nan règleman sou kalite lè ki pi rijid nan peyi a pou diminye polisyon lè a epi 
pwoteje sante piblik ak anviwònman an, gen sèten jou ozòn oswa matyè patikil ka 
afekte kalite lè a nan kominote w la.  
  
"Sekirite piblik se pi gwo priyorite mwen epi pandan nou ap antre nan mwa ete yo, 
Nouyòkè yo ta dwe rete enfòme ak prepare pou nenpòt chanjman nan kalite lè a," 
Gouvènè Hochul te deklare. "Pandan li twò bonè pou nou di si New York pral fè 
eksperyans syèl koulè oranj akòz lafimen dife sovaj ete sa, mwen ankouraje tout 
Nouyòkè yo pou yo pote atansyon ak Konsèy Sante sou Kalite Lè Eta a epi pran 
prekosyon ki nesesè pou yo rete an sekirite."  
  

Sa gen yon lane mwa sa, anpil kominote Eta New York te kouvri ak gwo lafimen ki soti 
nan dife sovaj lès Kanadyen ki te kontribiye nan gwo polisyon lè a apati patikil fen epi ki 
te mennen nan gwo sansibilizasyon responsab anviwònman ak sante yo nan eta a sou 
prekosyon yo dwe pran pou anpeche ekspozisyon ki kapab danjere.  
  
Nan jou ki te swiv yo, Depatman Konsèvasyon Anviwònman (DEC) ak Depatman Sante 
(Department of Health, DOH) te pibliye Konsèy Sante sou Kalite Lè a kote meteyowològ 
DEC yo te prevwa nivo polisyon, swa ozòn oswa patikil fen (particulate matter PM2.5), 
ta dwe depase yon valè Endis Kalite Lè (Air Quality Index, AQI) 100. Nan valè sa oswa 
pi wo vle di kalite lè a ka pa bon pou sante pou gwoup sansib, tankou moun ki gen 
opresyon, maladi kè oswa nan poumon, granmoun aje, timoun ak adolesan, popilasyon 
minorite yo ak moun ki travay nan lari yo. Ajans Pwoteksyon Anviwònman 
(Environmental Protection Agency, EPA) Etazini an te kreye AQI a kòm yon fason fasil 



pou fè korelasyon nivo diferan polyan nan yon echèl, kote yon valè AQI ki pi wo ki 
endike yon pi gwo enkyetid pou sante.  

  

DEC ankouraje Nouyòkè yo tcheke http://airnow.gov pou enfòmasyon egzat sou 
previzyon ak kondisyon kalite lè a.  
  

Gid Sante AQI  
Gid sante AQI yo asosye ak rekòmandasyon pou pwoteje popilasyon ki afekte a(yo).  

 0-50 Bon - Kalite lè a konsidere kòm satisfezan ak polisyon nan lè a poze ti risk 
oswa pa gen okenn risk.  

 51-100: Modere - Kalite lè a akseptab. Sepandan, pou kèk polyan ka gen yon 
enkyetid sante modere pou yon ti kantite moun ki anjeneral sansib ak polisyon 
nan lè a.  

 101-150: Pa bon pou sante pou Gwoup Sansib - Manm gwoup sansib yo ka santi 
enpak li sou sante yo. Piblik jeneral la gen mwens chans pou yo afekte. Gwoup 
sansib yo enkli moun ki gen opresyon, maladi kè oswa nan poumon, granmoun 
aje, timoun ak adolesan, popilasyon minorite yo ak moun ki travay nan lari yo.  

 151-200: Pa bon pou sante- Tout moun ka kòmanse santi enpak li sou sante yo. 
Manm gwoup sansib yo ka gen plis efè sou sante yo.  

 201-300: Trè pa bon pou sante - Alèt sante. Tout moun ka santi enpak ki pi grav 
sou sante yo.  

 301-500: Danjere - Avètisman sante sou kondisyon ijans. Tout popilasyon an gen 
plis chans pou yo afekte.  

  
Polisyon nan lè a ka andomaje sante piblik ak resous natirèl yo nan plizyè fason. Tan 
ete cho ouvri wout la pou de gwo polyan ki konsène sante moun: fòmasyon ozòn ak 
patikil fen (PM2.5), ti patikil solid oswa ti gout likid nan lè a ki se 2.5 mikwon oswa 
mwens nan dyamèt. Pwason ak bèt sovaj yo montre enpak danjere nan lapli asid ak 
mèki nan lè. Gaz efè sè yo ki nan lè a ap chanje klima mond lan epi kontribiye nan 
enpak danjere tankou chalè ekstrèm, inondasyon ki ka touye moun, sechrès, dife, 
monte nivo lanmè, ak gwo tanpèt.  

  
Komisè pa enterim Depatman Prezèvasyon Anviwònmantal Eta New York la, Sean 
Mahar, te deklare, "Modèl pwevizyon aktyèl yo endike Quebec ak Ontario gen yon risk 
ki ba ak modere pou dife sovaj, avèk yon pi gwo risk pou dife, ak matyè patikil ki 
koresponn yo, nan eta lwès yo ak pwovens Kanadyen yo. Sepandan, Nouyòkè yo ta 
dwe espere wè nivo ozòn ki wo omwen kèk fwa ankò ete sa. Pou rete okouran sou 
kalite lè a, DEC ankouraje piblik la vizite sitwèb DEC pou previzyon chak jou oswa itilize 
sous yo fè konfyans tankou aplikasyon AirNow EPA a, ki itilize done sou bon jan kalite 
lè rezo siveyans DEC nan tout eta a."   
  
Komisè Sante Eta New York la, Doktè James McDonald, te deklare, "Nouyòkè yo 
gen zouti ekselan tankou airnow.gov ki pèmèt siveyans kalite lè a fasil. Nan maten 
mwen tcheke tan an sou telefòn mwen ak kalite lè a, li fè pati woutin maten mwen an. 

Konnen kalite lè a sitou enpòtan pou moun ki gen maladi kè ak poumon menm jan ak 
jèn yo ak moun ki gen plis pase 65 lane."  
   
Pou w rete ajou avèk anons DEC yo, enskri pou w ka resevwa Alèt sou Kalite lè nan 
DEC Delivers: Vizite dec.ny.gov pou previzyon ki ajou ak enfòmasyon sou nivo endis lè 
ak Sitwèb Depatman Santepou enfòmasyon sourisk sante ak prekosyon ki gen rapò ak 
kalite lè a.  
  
Akòz an gran pati egzijans rijid kalite lè New York ak siveyans, Eta a te anrejistre 
rediksyon enpòtan nan emisyon polyan nan tout eta a ki soti nan gwo enstalasyon soti 
2000 rive 2022:  

 Matyè patikil - 88 pousan;  
 Diyoksid souf (Sulfur dioxide, SO2) - 97 pousan;  
 Oksid azòt (Nitrogen oxides, NOx) - 81 pousan;  
 Konpoze òganik volatil (Volatile organic compounds, VOC) - 67 pousan;  
 Monoksid kabòn (Carbon Monoxide, CO) - 58 pousan; epi  
 Polisyon nan lè danjere (Hazardous air pollutants, HAP) - 73 pousan.  

  
Soti nan ane 2000 pou rive 2022, yo te redwi nivo polyan ki te kontwole nan tout eta a 
tou:  

 Matyè patikil mwens pase 2.5 mikron (PM 2.5) - 50 pousan  
 SO2 - 90 pousan;  
 Dyoksid azòt (Nitrogen dioxide, NO2) - 30 pousan  

 Ozòn - 12 pousan  

  
An fevriye, EPA te ranfòse Nòm Nasyonal sou Kalite Lè nan Anviwònman an (National 
Ambient Air Quality Standards, NAAQS) pou PM2.5. Estanda ki pi ba gendwa lakòz plis 
jou ki idantifye pi wo sou echèl AQI a men sa pa vle di polisyon PM2.5 nan Eta New 
York vin pi mal. Chanjman AQI yo reflete dènye avansman lasyans sou polisyon patikil 
ak sante, ak mizajou EPA sou estanda anyèl pou polisyon patikil fen. Pou plis 
enfòmasyon sou nouvo estanda yo ki gen ladan yon lis kesyon yo poze souvan, vizite 
sitwèb AirNow.   
  
Èske w te konnen DEC gen yon ekip metewològ ki sèvi ak dènye avansman 
lasyans pou kenbe Nouyòkè yo enfòme sou kalite lè atravè eta nou an?  
Tcheke epizòd podcast "DEC Does What?!" (DEC Fè Kisa?) #4 The Air Up There kote 
metewològ polisyon lè yo Abigail Komarc ak Sarah Lechleitner eksplike Endis Kalite Lè 
a ak kijan pou itilize li, ki jan kondisyon metewolojik ak diferan sezon ka afekte kalite lè 
a, si nou dwe enkyete sou lafimen dife sovaj ankò ete sa, epi ak kisa mezire kalite lè 
nan Antatik la sanble.  

